
Waraaqda Warbixinta Caafimaadka Bulshada  
Cudurka Tularemia 
 
Waa maxay cudurka tularemia? 
Cudurka Tularemia waa cudur aad qatar u ah oo si dabiici ah uga dhaca United States.  Waxaa 
keena bakeeriyada loo yaqaan Francisella tularensis oo laga helo xayawaanka (qaasatan jiirka, 
daba gaalaha, iyo jiirka loo yaqaan hares-ka).  
 
Waa maxay calaamadaha lagu garto tularemia?  
Calaamadaha cudurka tularemia waxaa ka mid ah: 

 Qandho degdeg ah 
 Dhaxan 
 Madax xanuun 
 Shuban 
 Murqo xanuun 
 Lafo xanuun 
 Qufac qalalan 
 Tabar daro sii badata 

Dadka waxaa kaloo ku dhici kara qufaca loo yaqaan pneumonia iyo xabad xanuun, iyo canshuuf 
dhiig leh oo waxaa dhibaato ku noqon karta neefsashada iyo mararka qaarkood waxaa istaagta 
neesashada oo dhan. 

Calaamadaha kale ee cudurka tularemia waxay ku xiran yihiin hadba sidii uu ruuxa u qaaday 
cudurka bakteeriyadiisa.  Calaamadahaas waxaa ka mid ah nabarka loo yaqaan ulcer-ka oo 
maqaarka ama afka ka soo baxa, qanjirada ama qumanka oo barara xanuun fara badana leh, iyo 
indhaha oo si aad ah u xanuuna, iyo dhuun xanuun.  
 
Sidee ayuu u faafa cudurka tularemia?  
Dadku waxa uu cudurkaan tularemia ugu dhici karaa haba kala duwan sida: 

 haddii uu qaniino tixsi, ama cayayaanka duula  
 uu taabto xayawaan dhintay korkiisa ama hilibkiisa  
 uu cuno ama cabo cunto ama cabitaan uu cudurku ku jiro  
 uu neef ahaan u qaato bakteeriyada, F. tularensis 

Cudurka Tularemia laguma oga inay dadku kala qaadaan.  Dadka qaba tularemia looma baahna 
in meel gooni ah lagu hayo.  Dadka ay ku dhaco bakteeriyada cudurkaan tularemia waa in sida 
ugu dhaqsaha badan loo daaweeyo.  Cudurku waxa uu noqon karaa mid aad qatar u ah haddii 
aan ruuxa si dhaqso leh loogu daaweeyn antibiotikada saxda ah. 
 
Muddo intee la eg ayay dadka ku qaadataa in ay ku jiradaan  cudurkaan?  
Calaamaduhu inta badan waxay soo baxaan 3 ilaa 5  casho ka dib marka ay bakteeriyadu ruuxa 
gasho, laakiin marmar waxay qaadan kartaa ilaa iyo 14 casho inay ku soo baxdo.  

Maxay tahay inaan sameeyo haddii aan u maleeynayo inaan qabo tularemia?  
La tasho dhaqtarkaada marka ugu horeeysa ee aad calaamadaha cudurka isku aragto.  Hubso 
inaad u sheegto dhaqtarka haddii aad u maleeynayso inaad uur leedahay ama habkaada difaaca 
korku (immune system) uu daciif  yahay.  
 
Sidee loo daaweeya cudurka tularemia?  
Dhaqtarkaadu badanaaba waxa uu ku soo qori doonaa antibiotiks, kuwaaso ay tahay in aad u 
qaadato sidii uu dhaqtarku kugu qoray si loo hubiyo inaad u hesho natiijada ugu fiican.  U sheeg 
dhaqtarkaada haddii ay ku dhibayso ama ay alerjig ku yihiin antibiyootikisku. 

Talaalka cudurka tularemia hada waxa uu ku jiraa howsha baaritaanka dib u eegida ee Qeybta 
Maamulka Cuntada iyo Daawada (FDA) welina diyaar uma aha in lagu isticmaalo wadankaan  
United States. 
 
Sidee iskaga ilaalin karaa inuu igu dhaco cudurkaan tularemia?  
Cudurka Tularemia waxa uu uga dhacaa si dabiici ah qeybo badan oo ka mid ah wadanka United 
States.  Isiticmaal daawooyinka la marsad maqaarka ee la iskaga ilaaliyo cayayaanka duula  ee 
ay ku jiraan DEET, ama mari dharkaada daawooyikna ay ku jirto permethrin, si aad iskaga ilaaliso 
in ay cayayaankaasi ku qaniinaan.  Mar kasta gacmaha iska dhaq, adigoo isticmaalaaya saabuun 
iyo biyo qandac ah, ka dib markii aad taabato xayawaan dhintay korkiisa.  Hubso inaad si fiican 
cuntada iskaga kariso oo biyaha aad isticmaalaysaa ay ka yimaadaan meel nadiif ah.  

La soco wixii isbedel ah ee ku yimaada sida ay u dhaqmayaan xayawaankaada guriga (qaasatan 
jiirka, dabagaalaha, iyo hares) ama xayawaanka la dhaqdo, iyo la xariir dhaqtarka xayawaanka 
haddii aad ku aragto calaamado aan caadi ahayn.  
 
Tularemia ma loo isticmaali karaa hub ahaan?  
Bakteeriyada Francisella tularensis waa mid aad qatar u ah.  Tiro yar dhan (10-50 oo 
unugyadeeda ah) ayaa keeni kara cudurkaan.  Haddii bakteeriyada F. tularensis loo isticmaalo 
hub ahaan, bakteeriyadaasi waxay noqon doontaa mid hawada ku jirta oo neefsasho ahaan lagu 
qaadi karo caadi ahaana dadka ay ku dhacdaa waxay dareemi karaan jiro xaga neefsashada ah 
oo qatar ah, oo ay ku jiraan qufaca pneumonia  oo loo dhiman karo iyo infegshan aad u faafa, 
haddii aan la daaweyn.  Bakteeriyada keenta cudurkaan tularemia waxay u dhacdaa si dabiici ah 
oo la soo aruurin karaa oo lagu sameeyn karaa sheybaar gudihiisa, in kastoo sameeynta hub 
ahaan mid hawada u gashaa ay tahay howl aad ugu baahan aqoon aad u fara badan oo dhib leh.  
 
 
 
 
Halkeen ka heli karaa warbixin dheeraad ah?  

 Qeybta Caafimaadka ee Degaankaada 
 Qeybta Caafimaadka iyo Degaanka Kansas, Waaxdeeda Howlaha Epidemiologic-ga (877) 

427-7317 
 http://www.cdc.gov/health/default.htm 
 Dhaqtarkaada, kalkaalisada, xarunta caafimaadka degaanka  

 


